
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Мамажонова Одинахон Алишер қизи 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Аннотация. В данной статье рассматриваются причины, последствия и правовые основы защиты 
от чрезвычайных экологических ситуаций, которые являются сегодня одной из актуальных проблем в 
Республике Узбекистан. Также подробно проанализировано правовое понятие терминов, связанных с 
чрезвычайными ситуациями природного и техногенного характера, чрезвычайными экологическими 
ситуациями и выдвинуты предложения по совершенствованию законодательства. 

Кириш. Инсон иқтисодий фаолияти хавфли турларининг ривожланиши, 

аҳолининг кўпайиши ва шу муносабат билан одамларнинг яшаш жойларининг 

«табиатнинг хавфли ҳудудларига» кенгайиши экологик фавқулодда вазиятларнинг 

сабаблари бўлган техноген авариялар ва табиий офатларнинг жамият учун ҳалокатли 

оқибатларини тобора кучайтирмоқда. Табиат ривожланишининг табиий жараёнларига 

тобора кўпроқ аралашаётган ва ўсиб бораётган эҳтиёжларини қондириш учун унинг 

сифат ва миқдорий кўрсаткичларини ўзгартирган инсоният кенг кўламли табиий ва 

техноген фавқулодда вазиятларнинг ҳалокатли оқибатларидан нисбатан ҳимоясиз 

бўлиб қолмоқда. 

Шу билан бирга, глобал иқлим ўзгариши, хусусан, ҳаво ҳароратининг кескин 

кўтарилиши фонида дунёда йирик экологик муаммолар юзага келмоқда. Баъзи 

ҳудудларда сув сатҳининг кўтарилиши, тошқинлар, қурғоқчилик каби офатлар 

кузатиляпти. Сир эмаски, дунёга хавф солаётган муаммолар Марказий Осиё, хусусан, 

Ўзбекистонни ҳам четлаб ўтаётгани йўқ. 

БМТ маълумотларига қараганда, яқин йилларда инсоният бугунги кунда 

фойдаланаётган ерларининг тўртдан уч қисмини йўкотиши мумкин. Сўнгги 100 йилда 

сув истеъмоли 7 фоизга ошиб, ҳар бир инсон учун ажратилиши мумкин бўлган сув ҳажми 

60 фоизга қисқарган. Кейинги 25 йил ичида сув захиралари яна 2 маротабага камайиши 

кутилмоқда. Амазонка, Миссисипи, Дунай, Волга, Днепр, Сирдарё ва Амударё каби 

дарёларнинг экотизими аянчли аҳволда. Мутахассисларнинг фикрига кӯра, уларни 

тозалашга йилига тахминан 60 млрд. доллар миқдорида маблағ сарфланиши лозим [3]. 

Шу каби техноген авариялар ва табиий офатлар хавфи ортиб бораётгани ва 

уларнинг оқибатлари кўлами ҳар бир давлатни уларнинг хавфини олдини олиш ва 

оқибатларини бартараф этиш учун зарур чораларни кўришга мажбур қилмоқда. Бундай 

чора-тадбирлар орасида атроф-муҳитни муҳофаза қилишни давлат томонидан тартибга 

солиш, шунингдек, одамларни, жамиятни ва давлатни хавфли фавқулодда вазиятлардан 

ҳимоя қилишнинг ҳуқуқий асосларини яратиш алоҳида ўрин тутади. Шу муносабат 

билан хавфли фавқулодда вазиятларнинг олдини олиш ва бартараф этиш соҳасидаги 

муносабатларни тартибга солувчи қонунларни ишлаб чиқиш ва қабул қилиш, амалдаги 

қонунчиликни такомиллаштириш зарур ҳисобланади. 

https://doi.org/10.47390/SPR1342V4I3Y2024N61

Адабиётлар таҳлили ва методология. Мазкур мақолада қиёсий-ҳуқуқий таҳлил, 

мантиқий таҳлил методлари танлаб олинди.  

Ўзбекистон Республикасида экологик фавқулодда вазиятлар соҳасидаги 

муносабатларни тартибга солишга қаратилган асосий ҳуқуқий ҳужжатлар 

мавжудлигига қарамай, унда мавжуд бўлган айрим норма ва қоидаларни 

такомиллаштириш зарурлигини кӯриш мумкин.  

Шу муносабат билан, биринчи навбатда, экологик фавқулодда вазиятлар 

соҳасидаги концептуал аппаратнинг ривожланиш ҳолатига унинг алоҳида 

элементларининг амалиёт ва илмий ютуқларнинг ҳозирги ҳолати эҳтиёжларини 

мақбул кўриб чиқиш учун яроқлилиги ва мақсадга мувофиқлиги нуқтайи назаридан 

эътибор қаратиш долзарб.  

Ўзбекистон Республикаси Президенти Шавкат Мирзиёев 2023 йил 15 сентябрда 

бӯлиб ӯтган Оролни қутқариш халқаро жамғармаси таъсисчи давлатлари 

раҳбарларининг кенгаши мажлисида, мазкур жамғарма экологик таҳдидларга қарши 

кураш масалаларида умумий манфаатларни илгари суриш учун муҳим майдон сифатида 

фаолият юритаётганлигини таъкидлай ӯтириб, Марказий Осиёда сув тақчиллиги 

муаммоси ўткир ва муқаррар тус олаётгани ва у бундан буён у тобора чуқурлашиб 

бораётганига эътиборини қаратади. «Музликларнинг эриши, табиий офатлар, 

шунингдек, шиддатли демографик ўсиш, урбанизация жараёнлари ва саноатлашув 

натижасида юзага келаётган техноген омиллар туфайли минтақада сув ва экология 

билан боғлиқ вазият ёмонлашиб бораётгани ва унинг оқибатлари алоҳида хавотир 

уйғотмоқда. Экспертларнинг ҳисоб-китобларига кўра, Марказий Осиёнинг айрим 

минтақаларида 2040 йилга бориб сув ресурсларига бўлган эҳтиёж уч баробар ошади.  

Бирлашган Миллатлар Ташкилотининг маълумотига кўра, ҳозирнинг ўзидаёқ 

минтақа давлатлари сув ресурслари тақчиллиги ва ундан самарасиз фойдаланиш 

оқибатида йилига 2 миллиард долларгача маблағ йўқотмоқда» дея таъкидлаб, бу эса 

давлатлар олдига кўп томонлама шериклик самарадорлигини ҳуқуқий ва 

институционал жиҳатдан таъминлаш бўйича муҳим вазифалар белгилаб беришини 

айтиб ӯтади [4]. 

Шунингдек, давлатимиз раҳбари 2023 йил 20 сентябрда БМТ Бош 

Ассемблеясининг 78-сессиясида сӯзлаган нутқида «Кейинги 30 йилда минтақамизда 

ҳаво ҳарорати бир ярим градусга кўтарилди. Бу – дунёдаги ўртача исишдан икки карра 

кўпдир. Оқибатда музликлар умумий майдонининг қарийб учдан бир қисми йўқолиб кетди. 

Ушбу тенденция сақланиб қолса, яқин йигирма йилда минтақамиздаги иккита йирик дарё 

– Амударё ва Сирдарё оқими 15 фоизга қисқариши мумкин. Жон бошига сув билан 

таъминланиш даражаси 25 фоизга, қишлоқ хўжалиги экинлари ҳосилдорлиги эса 40 

фоизга камайиши кутилмоқда» [5] дея экологик муаммоларга тӯхталиб ӯтиб, ўз вақтида 

таъсирчан чоралар кўрилмаса, ушбу муаммолар оқибатлари минтақамиздаги 

ижтимоий-иқтисодий барқарорликка жиддий путур етказиши мумкинлигини 

таъкидлайди. 

Давлатимиз Президентининг бу каби билдирилган концептуал ғоялари 2023 

йилнинг 11 сентябрида ПФ-158-сон Фармони билан тасдиқланган «Ўзбекистон-2030» 

Стратегиясида ҳам республикада экологик вазиятни тубдан яхшилаш, инсон ҳаётига 

таъсир ӯтказувчи экологик муаммоларни бартараф этиш чора-тадбирларининг аниқ 

механизмлари билан белгилаб берилган эди.  

Адабиётларда тўғри таъкидланганидек, етарли концептуал аппаратнинг 

мавжудлиги жамоатчилик муносабатларининг ушбу соҳасидаги қонунчиликни 

шакллантиришга ҳар томонлама, ягона ёндашишга имкон беради. 

Экологик фавқулодда вазиятларнинг концептуал асосларини ишлаб чиқиш 

биринчи навбатда қонунчиликда ишлатиладиган атамалар ва ибораларнинг ўзига хос 

хусусиятлари билан белгиланади.  

Муҳокама. Шундай қилиб, таҳлил қиладиган бӯлсак, «экологик фавқулодда 

вазият» нинг ўзига хос ҳуқуқий концепциясини ишлаб чиқиш фавқулодда вазиятлар 

тўғрисидаги махсус қонунчиликда атроф-муҳитни муҳофаза қилиш қонунчилигида 

келтирилган экологик фавқулодда вазият тушунчасидан фарқ қиладиган табиий ва 

техноген фавқулодда вазият тушунчаси мавжудлиги билан мураккаблашади.  

Aмaлдaги фaвқулoддa вaзиятлaр тӯғрисидаги қoнунчиликни тaҳлил қила ӯтириб, 

«фaвқулoддa вaзият»лар тушунчасига Ўзбекистон Республикасининг «Аҳолини ва 

худудларни табиий ҳамда техноген хусусиятли фавқулодда вазиятлардан муҳофаза 

қилиш тӯғрисида»ги қонуни [6] да «табиий ҳамда техноген хусусиятли фавқулодда 

вазиятлар— муайян ҳудудда одамлар қурбон бўлишига, одамларнинг соғлиғига ёки 

атроф табиий муҳитга зарар етишига, жиддий моддий талафотларга ҳамда одамларнинг 

ҳаёт фаолияти шароитлари бузилишига олиб келиши мумкин бўлган ёки олиб келган 

авария, ҳалокат, хавфли табиий ҳодиса, табиий офат ёхуд бошқа офат натижасида, 

карантинли ва инсон учун хавфли бўлган бошқа юқумли касалликлар тарқалиши 

натижасида юзага келган вазиятлар» дея таъриф берилганлигини кӯрамиз.  

Эътибор бериш керак, бу таърифда «экологик» сўзи йўқ, яъни, «фавқулодда 

вазият» энг умумий маънода акс эттирилган. 

Ўзбекистон Республикаси Вазирлар Маҳкамасининг 1998 йил 

27 октябрдаги 455-сон [7] қарори ва 2000 йили 19 октябрда «Ўзстандарт» 

стандартлаштириш, Метрология ва сертификатлаштириш агентлиги қарори билан 

тасдиқланган Oʼz DsT 981:2000-сон «Фавқулодда вазиятларда хавфсизлик. Асосий 

тушунчаларнинг атамалари ва таърифлари» давлат стандарти нормалари [8] га асосан, 

фавқулодда вазиятлар уларнинг вужудга келиш сабабларига (манбаларига) кўра 

табиий, техноген ва экологик тусдаги турларига ва ушбу вазиятларда зарар кӯрган 

одамлар сонига, моддий зарарлар миқдорига ва кӯламларига қараб локал, маҳаллий, 

республика ва трансчегара турларига бӯлиниши назарда тутилган.  

Қайд этиш керак, аҳолини ва худудларни табиий ва техноген хусусиятли 

фавқулодда вазиятлардан муҳофаза қилиш соҳасидаги муносабатларни тартибга 

солувчи асосий қонун [6] нинг 5-моддасида эса фавқулодда вазиятлар рӯй бериш 

манбаига караб табиий ва техноген хусусиятли фавқулодда вазиятларга бӯлиниши 

назарда тутилган.  

Юқорида атаб ӯтилган Ўзбекистон Республикаси Вазирлар Маҳкамасининг 1998 

йил 27 октябрдаги 455-сон қарорида экологик тусдаги фавқулодда вазиятлар сифатида 

қуруқлик (тупроқ, ер ости)нинг ҳолати ӯзгариши билан боғлиқ; атмосфера (ҳаво 

муҳити) таркиби ва хоссалари ӯзгариши билан боғлиқ; гидросфера ҳолатининг 

ӯзгариши билан боғлиқ вазиятлар санаб ӯтилганлигини кӯриш мумкин. Oʼz DsT 

981:2000-сон «Фавқулодда вазиятларда хавфсизлик. Асосий тушунчаларнинг атамалари 

ва таърифлари» давлат стандартида эса фавқулодда вазиятнинг бир тури сифатида 

экологик фавқулодда вазият келтирилиб ӯтилса ҳам унга таъриф берилмаган, яъни 

айнан қандай хусусиятдаги вазиятлар экологик тусдаги фавқулодда вазиятлар 

ҳисобланиши очиқ қолган.  

Ўзбекистон Республикасининг 09.12.1992 йилдаги 754-XII-сон «Табиатни 

муҳофаза қилиш тӯғрисида»ги қонунининг «Экологик фавқулодда вазиятлар» деб 

номланган бобида «экологик фалокат» тушунчасини ўз ичига олган ҳолда экологик 

фавқулодда вазият тушунчасини кенгайтиради. Ва бу юридик адабиётларда 

«фавқулодда вазият» атамасини ноаниқ тушуниш учун асос бўлиб хизмат қилиши 

мумкин. 

Шу ӯринда, экология ҳуқуқи фанининг айрим вакиллари «экологик фавқулодда 

вазият» ва «экологик фалокат» тушунчалари маъносини тенг ҳисоблайдидар. Мисол 

тариқасида Н.Г. Жаворонкованинг фикрини келтиришимиз мумкин: «инсон ҳаёти ва 

соғлиғи, атроф-муҳит учун хавфли бўлган табиий ва техноген табиатнинг ҳодисалари ва 

фалокатлари ҳуқуқий доктрина ва қонунчиликда экологик фалокатлар ва фавқулодда 

вазиятлар деб аталади» [2]. 

Натижалар. Бизнинг фикримизча, экологик фавқулодда вазиятни муайян 

бахтсиз ҳодисалар ёки офатлар натижасида эмас, балки узоқ муддатли антропоген 

таъсир жараёнида шаклланган атроф-муҳитнинг ноқулай ҳолати деб аташ қийин. 

Шундай қилиб, «экологик фавқулодда вазиятларнинг асосий сабаби экологик 

талабларни ҳисобга олмаган ҳолда миллий иқтисодиётни ва биринчи навбатда 

саноатни ривожлантириш, атроф-муҳитни муҳофаза қилиш масалаларини ҳал қилишда 

комплекс ёндашувнинг йўқлиги ва табиий ресурслардан оқилона фойдаланиш, атроф-

муҳитни муҳофаза қилишда юзага келадиган ҳолатлардир [1]. 

Назаримизда, Ўзбекистон Республикасининг «Аҳолини ва ҳудудларни табиий 

ҳамда техноген хусусиятли фавқулодда вазиятлардан муҳофаза қилиш тӯғрисида»ги 

қонунининг 5-моддасини экологик хусусиятли фавқулодда вазиятлар ҳақидаги норма 

билан тӯлдириш мақсадга мувофиқдир.  

Қайд этиш керак, мазкур моддада табиий ва техноген хусусиятли фавқулодда 

вазиятлар мазмуни ёритилган бӯлиб, бунда табиий хусусиятли фавқулодда вазиятлар 

сифатида «Одамлар қурбон бўлишига, уларнинг соғлиғига ёки атроф табиий муҳитга 

зарар етишига, жиддий моддий талафотларга, одамларнинг ҳаёт фаолияти шароитлари 

бузилишига олиб келиши мумкин бўлган ёки олиб келган табиий офатлар (зилзилалар, 

сел, кўчкилар, сув тошиши ва бошқа хавфли табиий ҳодисалар), табиий ёнғинлар, 

эпидемиялар, эпизоотиялар, эпифитотиялар» ҳолатлар назарда тутилган.  

Қонун ости ҳужжати [7] да ҳам ушбу мазмун акс эттирилган бӯлиб, экологик 

хусусиятдаги вазиятлар сифатида ҳам ҳалокатли кӯчкилар, ер юзасининг ӯпирилиши, 

силжиши, атмосфера ва гидросфера ҳолатларининг ӯзгариши билан боғлиқ ҳолатлар, 

сизот сувлар даражасининг ошиши, ичимлик сувининг кескин етишмаслиги каби 

вазиятлар назарда тутилган.  

Эътибор берадиган бӯлсак, экологик хусусиятли фавқулодда вазиятнинг табиий 

хусусиятли фавқулодда вазиятдан фарқли жиҳати сифатида вазиятнинг юзага 

келишининг асослари ва сабаблари орқали аниқлашимиз мумкин. Яъни, табиий тусдаги 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

444 

фавқулодда вазиятлар табиий ҳолатда, ҳеч қандай инсон факторисиз юзага келиши 

мумкин. Экологик тусдаги фавқулодда вазиятларнинг юзага келиш сабаблари сифатида 

қӯйидаги ҳолатлар белгиланиши мумкин, яъни: 

- фойдали қазилмаларни қазиш чоғида ер остига ишлов берилиши ва инсоннинг 

бошқа фаолияти натижасида пайдо бӯлувчи; 

- саноат туфайли келиб чиққан токсикантлар билан тупроқ ва ер остининг 

ифлосланиши; 

- қишлоқ хӯжалиги ишлаб чиқаришида одамларнинг соғлиғи учун хавф солувчи 

концентрацияларда қӯлланиладиган пестицидлар ва бошқа зарарли химикатлар 

мавжудлиги; 

- радиациянинг юқори даражаси; 

- ер юзаси ва ер ости сувларининг саноат ва қишлоқ хўжалиги ишлаб чиқариши 

оқовалари: нефть маҳсулотлари, одамларнинг заҳарланишига олиб келган ёки олиб 

келиши мумкин бўлган таркибида оғир металлар, ҳар хил заҳарли химикатлар бор 

бўлган чиқиндилар ва бошқа зарарли моддалар билан экстремал юқори даражада 

ифлосланиши; 

- бинолар, муҳандислик коммуникациялари ва уй-жойларнинг емирилишига 

олиб келиши мумкин бўлган ёки олиб келган сизот сувлар даражасининг ошиши; 

сув манбалари ва сув олиш жойларининг зарарли моддалар билан ифлосланиши 

оқибатида ичимлик сувнинг кескин етишмаслиги шулар жумласидандир. 

Кӯриб турганимиздек, юқоридаги барча вазиятларда инсон фактори аралашуви 

натижасида юзага келиши мумкин бӯлган вазиятлар санаб ӯтилган.  

Хулоса ва таклифлар. Шундай қилиб, фавқулодда вазиятларни вужудга келиш 

сабабларига кӯра учта турини ажратиб кӯрсатган ҳолда, юқорида қайд этилган 

қонуннинг 5-моддасининг 1-бандини қӯйидагича баён қилишни таклиф этамиз: 

«Фавқулодда вазиятлар рўй бериш манбаига қараб табиий хусусиятли фавқулодда 

вазиятларга, техноген хусусиятли фавқулодда вазиятларга ҳамда экологик хусусиятли 

фавқулодда вазиятларга бўлинади». 

Шунингдек, ушбу моддани қӯйидагича норма билан тӯлдириш мақсадга 

мувофиқдир: 

«Одамлар қурбон бўлишига, уларнинг соғлиғига ёки атроф табиий муҳитга зарар 

етишига, жиддий моддий талафотларга, одамларнинг ҳаёт фаолияти шароитлари 

бузилишига олиб келиши мумкин бўлган ёки олиб келган қуруқлик (тупроқ, ер ости) 

ҳолатининг (инсон фаолияти натижасида ер юзасининг ӯпирилиши, силжиши, саноат 

туфайли тупроқ ва ер остининг токсикантлар билан ифлосланиши), атмосферанинг 

(ҳаво муҳитининг экстремал юқори ифлосланиши, катта кўламда кислотали зоналар 

ҳосил бўлиши ва кўп миқдорда кислота чиқиндилари ёғилиши; радиациянинг юқори 

даражаси), гидросфера ҳолатининг (ер юзаси ва ер ости сувларининг саноат ва қишлоқ 

хўжалиги ишлаб чиқариши оқовалари: чиқиндилар ва бошқа зарарли моддалар билан 

экстремал юқори даражада ифлосланиши, сизот сувлар даражасининг ошиши; зарарли 

моддалар билан ифлосланиши оқибатида ичимлик сувнинг кескин етишмаслиги) 

ӯзгаришига олиб келадиган вазиятлар экологик хусусиятли фавқулодда вазиятлардир». 

Хулоса қилиб айтадиган бӯлсак, экологик фавқулодда вазиятлар билан боғлиқ 

атамаларнинг ҳуқуқий концепциясининг мазмуни ва моҳиятини аниқлаш зарурати 

ушбу соҳадаги мавжуд назарий қоидаларни бойитиш учун илмий аҳамиятга эга бўлиб, 

улар пировардида қуйидаги қонун ижодкорлиги ва амалий мақсадларга эришишга, 

яъни: 

- юридик шахслар ва ваколатли мансабдор шахсларнинг ҳаракат стратегиясини, 

шунингдек фавқулодда вазиятда аҳолининг хатти-ҳаракатлари стратегиясини 

такомиллаштиришга ёрдам берадиган экологик фавқулодда вазиятларга оид ҳуқуқий 

муносабатларнинг янада тўғри ва тўлиқ талқин қилинишига;  

- амалдаги қонун ҳужжатларидаги ҳуқуқий техникадаги камчиликларни, 

нуқсонларни, тушунчалар, нормалар, турли ҳужжатларнинг ёндашувларининг 

номувофиқлигини аниқлашга;  

қонунчиликни такомиллаштиришнинг умумий услубий ва концептуал 

асосларини яратишга хизмат қилади.  

